
San Blasak 2024

San Blasak 2024: Egitaraua

Otsailak 1, eguena

18:30 ‘Lur gainean, itzal azpian’ liburuan 

oinarrituriko solasaldia. Leire Milikua Larramendi eta 

Izarne Axpe Portillo. Udal Mediatekan.

Otsailak 2, barikua

18:00 San Blas 2024 Pilota Txapelketa, Tornosolo 

trinketean: Txapelketako paleta goma mistoko finala.

18:00 Familientzako disko festa eta elkartasun pintxo 

dastatzea, Casamanceko lagunen eskutik. Elkartasun 

lonjan.

21:00 Bertso afaria Gaztañodi elkartean Maialen 

Lujanbio eta Amets Arzallus bertsolariekin. Txartelak 

salgai Petite liburu dendan eta Abarketeruena jatetxean.

Otsailak 3, zapatua

AZOKA: Ganadua, baserriko tresnak eta makinak, 

ortuariak, fruta, gaztaia, txakolina, ogia, eztia, 

artisautza eta landareak.

XXXI. Abelburu erakusketa.

9:00 Txistularien kalejira Txanbolin taldeagaz.

12:00 Bertsolariak Ferialeku plazan: Txaber Altube, 

Garikoitz Sarriugarte eta Bittor Altube.

12:00 Herri kirolak probalekuan. Aizkolariak: Iker 

Vicente, Nerea Arruti, Ugaitz Mugertza eta Karmele 

Gisasola. Harrijasotzaileak: Urdax Magunazelaia eta 

Haritz Aranguren.

17:00 Muxutruk Erromeria, Ferialeku plazan

17:00 Idi probak.

17:00 DJ Kool, DJ Kuku&DJ Kene eta DJ Gartzi. 

Elkartasun Lonjan.

21:00 Kontzertua: Dj Party & Tiza. Txosnagunean.

22:00 Idi probak.

24:00 Kontzertua: Xabi Solano. Txosnagunean.

Otsailak 4, domeka

12:30 Txitxiburduntzia Zelaietako Herri Eskolan.

16:00 Txoborro magoaren ‘Gezur gehiegi’ ikuskizuna, 

Txanporta Kultur Etxean. 

Lehenengo saioa. Gonbidapenak urtarrilaren 29tik 

eskuragarri Errota Kultur Etxean eta Udal Mediatekan

18:00 Txoborro magoaren ‘Gezur gehiegi’ ikuskizuna, 

Txanporta Kultur Etxean.

Bigarren saioa. Gonbidapenak urtarrilaren 29tik 

eskuragarri Errota Kultur Etxean eta Udal Mediatekan 

(gonbidapen bi pertsonako, goitik jota).

18:00 Idi probak.

Otsailak 5, astelehena 

17:00 Idi probak.

22:00 Idi probak. Ondoren, sari banaketa.

Otsailak 9, barikua 

19:00 Abadiñoko II. Esku Pilota Txapelketa Herrikoia. 

Finala

Otsailak 17, zapatua 

9:00 XXXIV. Burduntziko Bildots Txapelketa. Txakolin 

dastatzea.

14:00 Bildots bazkaria probalekuan.

OHARRA 

Otsailaren 19tik martxoaren 2ra bitartean, San Blas 

jaiak 2024 argazki lehiaketako erakusketa Errota 

Kultur Etxean.

ORDUTEGIA: 

Astegunetan: 09:00 20:00

Zapatuetan: 10:00-14:00



2024ko urtarrilaren 26a, barikua 
15anboto San Blasak 2024

ABADIÑO • MAIALEN ZUAZUBISKAR

Abadiñon ia dena prest dago 
otsailaren 3rako. Aurten ere, 
ekoizlez eta abelburuz lepo be-
teko da Zelaieta. Hala iragarri 
zuten Abadiñoko Udaleko kideek 
atzo emaniko prentsaurrekoan. 
San Blas egunean 100 bat ekoiz-

le eta 190 bat abelburu egongo 
direla esan zuten. Bertaratzen 
direnek honako produktu hauek 
aurkituko dituzte, besteak beste: 
ortuariak, fruta, gazta, eztia, 
gozogintzako produktuak, ogia, 
kontserbak, sagardoa eta txako-
lina. Glutenik bako produktuen 

postu bi ere egongo dira.  Gana-
duari dagokionez, behiak eta ar-
diak egongo dira ikusgai gehien-
bat. Baita zaldiak, astoak eta 
hegaztiak ere. 

Bestalde, urtero legez, Txan-
bolin taldeko txistularien ka-
lejirak emango dio hasiera San 

Blas eguneko azokari, 09:00etan. 
12:00etan, bertsolarien saioa 
egongo da Ferialekuan. Bertan, 
Txaber Altube, Garikoitz Sarriu-
garte eta Bittor Altube arituko 
dira kantuan. Ordu berean, herri 
kirol erakusketa hasiko da pro-
balekuan. Bertan, Iker Vicente, 

Nerea Arruti, Ugaitz Mugertza, 
Karmele Gisasola, Urdax Magu-
nazelaia eta Haritz Aranguren 
arituko dira. Arratsaldean idi 
probak egongo dira. 

San Blas egunari hasitako mo-
duan emango diote amaiera aba-
diñarrek; hau da, musikagaz. 
17:00etan Muxutruk erromeria 
taldea egongo da Ferialekuan, eta 
00:00etan Xabi Solano arituko da 

txosnagunean. Horrez gainera, 
herriko DJek musika ipiniko dute 
elkartasun lonjan. 

Autobus zerbitzua
Abadiñoko Udaleko kideek aba-
diñar guztiak eta inguruko he-
rrietako biztanleak gonbidatu 
dituzte San Blas azokara. Gaine-
ra, jakinarazi dute doako autobus 
zerbitzua egongo dela Zelaietara 
joateko. Autobusa Traña-Ma-
tiena eta Zelaieta artean ibili-
ko da joan-etorrian, 9:00etatik 
15:00etara bitartean. 

Edurne Maguregi alkateordea eta Mikel Urrutia alkatea San Blasen aurkezpenean.

San Blasetako nekazaritza azokak 100 bat ekoizle eta 
190 bat abelburu bilduko ditu Abadiñon otsailaren 3an
Otsailaren 3an, San Blas egunean, doako autobus zerbitzua egongo da Traña-Matienatik Zelaietara; 9:00etatik 15:00etara bitartean izango da

Muxutruk erromeria eta 
Xabi Solano, besteak 
beste, Abadiñoko San 
Blas egunean

AZOKA • AITOR RUIZ

Ibon Lasuen eta Esther Ugaldea 
ganaduzaleak dira. Abadiñoko Gaz-
telua auzoan bizi dira eta Latxaberri 
okela markaren jabeak dira. Egun 
gutxi falta da sanblasetarako eta 
gogotsu daude, lehenengoz okela 
salduko dutelako bertan.
 
Zein nobedadegaz joango zarete 
aurtengo San Blas Azokara?
Esther Ugaldea: Aurtengo nobeda-
dea da okela salduko dugula ber-
tan. Ibon ganaduagaz egongo da 
ganadu postuan, eta ni eta nire 
ahizpa okela saltzen.
Zergaitik erabaki duzue okela sal-
tzea azokan?
E.U.: 2019an okela etxerik etxe 
saltzen hasi ginen, eta jendeak 
produktua baloratzen duela kon-
turatu gara. Aurten zeozer des-
berdina egitea pentsatu dugu.
Ibon Lasuen: Zelaietako hileko 
bigarren domekako azokara ere 
joan ginen. Lehenengoz parte 
hartu genuen azoka batean, eta 
ardura apur bat ere bagenuen, 
baina jende asko etorri zen gu-
gana eta gustura geratu ginen. 
Hori beste arrazoi garrantzitsu 
bat izan da sanblasetan okela 
saltzeko.
Zein jenero topatuko dugu zuen 
postuan?

“Jendeak gure produktua baloratu duela ikusi dugunez, 
aurten okela salduko dugu sanblasetan, lehenengoz”
Ibon Lasuenek eta Esther Ugaldeak Latxaberri txahal-okela saltzen dute. Aurten, ganadua erakusteaz gainera, okela salduko dute sanblasetan

Abadiñotik eta 
Zarauztik
Euskal Herri osora

MARKAK HAZTEN DIREN LURRA 

     Abadiño

www.sorland.eus · info@sorland.eus

     Zarautz

E.U.: Gazteluan hazitako txaha-
len okela, etxean hazitakoena, 
eta, horrez gainera, inguruan 
jaiotako txahalen okela ere bai. 
Beti ahalegintzen gara inguruko 
produktua saltzen.

Oraindino beharrezkoak dira sal-
tzaile eta kontsumitzaileak batera-
tzeko lekuak? Baserrietako ekoiz-
pena ezagutaraztea garrantzitsua 
dela pentsatzen duzue?
I.L.: Bai. Banaketa egiten dugu-
nean ez dugu astirik izaten beze-
roekin berba egiteko. Ezagutzen 
gaituzte, baina ezin diegu gure 

lana behar den moduan azaldu. 
Azoka batek, ostera, gure lana 
eta jatorria azaltzeko aukera 
ematen digu. Bezeroari hur -
biltasunez produktua saltzeko 
modua da.
Ibon, ganadu ferian zeu egongo za-
ra. Zer egingo duzu bertan?
I.L.: Daukagun ganadua eraku-
tsiko dut, ez da salmenta lekua. 
9-10 behi piriniotar eroango di-
tugu eta nobedadea behi arraza 
desberdin bi izango dira: behi 
fleckvieh bat eta behi normandiar 
bat. Jendeari beste arraza batzuk 
erakutsi gura dizkiogu.
Zelakoa da San Blas eguna eta 
zelan bizi duzue baserritar eta aba-
diñar legez?
E.U.: Ni elorriarra naiz baina 
beti topera bizi izan dut San Blas 
eguna. Etxean betidanik gustatu 
izan zaizkigu ganadua eta feria, 
eta niretzat egun berezia da, aur-
tengoa batez ere.
I.L .: Abadiñarra naizenez eta 
ganadua 16 urtetatik eroan du-
danez, oso egun inportantea da. 
Aurreko asteak ere inportanteak 

dira, dena prestatu behar delako. 
Urtean zehar norberak eginiko 
lana erakusteko eguna da.
Irakurleak zelan animatuko zeni-
tuzkete San Blasetan zuen postura 
joateko?

I.L.: San Blas eguneko azoka ur-
teko lehenengo azokarik ga-
rratzitsuenetarikoa izaten da 
Bizkaian. Uste dut ganadu era-
kusketa polita egongo dela. Gai-
nera, gure postuan Esther egon-

go da okela saltzen eta aukera 
ona izango da gure okela eroste-
ko eta baita gu ezagutzeko ere.
E.U.: Bertako produktuak eraku-
tsiko ditugulako eta okela salgai 
ipiniko dugulako.

Banaketan ez dugu astirik 
izaten bezeroekin berba 
egiteko. Azokak, ostera, 
gure lana azaltzeko 
aukera  
ematen digu


